
Hann heldur ikki, at 
flokkurin eigur at halda, at 
væl stendur til, bara tí velj­
arakanningar ikki enn hava 
revsað flokkin.

– Ganga vit ikki í takt, so 
fer veljarin at revsa okkum, 
tá ið veljarin fer á val næstu 
ferð, segði Hilbert Elison. 

Hann msegði eisini, at 
sjálvandi kunnu ósemjur 
taka seg upp um mál, men 
hetta eigur at verða loyst 
innanveggja í flokkinum og 
ikki alment.

Loyalitetur krevst
Fyrrverandi formaðurin í 
flokkinum, Jóannes Eidesg­
aard, tók eisini orðið á lands­
fundinum.

Hansara boðskapur var 
ógvuliga greiður.

– Politikkurin, sum flokk­
urin stendur fyri, er tann 
rætti, men vit hava innan­
hýsis trupulleikar, segði 
hann.

– Hesir trupulleikar mugu 
sjálvandi loysast, men tað 
eiga vit sjálvandi at gera inn­
anhýsis. Hetta krevur loyali­
tet og ikki fólk, sum alment 
fara aðrar vegir.

Jóannes Eidesgaard 
minti eisini fundarfólki á, at 
tað eru tey loyalu, sum bera 
flokkin víðari. Tað eru tey, 
sum standa inni fyri poli­
tikkinum hjá flokkinum, 

meðan tað eru hini – tey sum 
fara aðrar vegir – sum fara 
avstað við yvirskrivtunumn.

– Men vit hava onga 
grund at stúra fyri vali. Vit 
reka rætta politikkin, segði 
Jóannes Eidesgaard.fyrrver­
andi løgmaður.

Formaðurin fyri Norðoyar 
Javnaðarfelag var eisini eitt 
sindur atfinningarsamur, 
um hvussu tær ymisku út­
meldingarnar frá flokkinum 
koma.

Hann segði, at javnað­
arfólk í Norðoyggjum eru 
komin eitt sindur illa fyri 
av, at landsstýrismaðurin 
við samferðslumálum hevur 
sagt, at tað kanska er skila­
gott at framskunda tunnl­
arnar Norð um Fjall eftir tí 
leisti, andstøðan hevur mælt 
til.

– Tað er rrættuliga irriter­
andi fyri okkum, tí vit hava 
eina ætlan um samferðslu, 
sum vit eiga at halda okkum 
til – í hvussu so er til vit inn­
anhýsis eru samd um okkurt 
annað, segði Petur Martin 
Hansen.

Pengarnir brúkast 
til annað
Sjálvt um Javnaðarflokkurin 
er í samgongu við Tjóðveldi, 
so er ikki full semja um alt.

Tjóðveldi hevur ferð eft­
ir ferð sagt, at tað hevur 

alstóran týdning at leggja 
pening í ein búskapargrunn, 
sum so seinni kann fíggja 
loysingina.

Hesum tekur Javnaðar­
flokkurin als ikki undir við.

– Men lat tey tosa, segði 

Helena Dam á Neystabø.
– Búskapargrunnurin 

skal ikki fíggja nakra loysing, 
men hann skal tryggja okk­
um vælferðina. At eina annar 
flokkur hevur eina aðra 
ætlan og tosar um tað, hava 

vit ikki fyri neyðini at taka 
okkum av. Vit hava okkara 
politikk, segði Helena Dam 
á Neystabø. Hon fegnaðist 
um, at so mong ung hesaferð 
tóku lut á landsfundinum.

Umboðini fyri SU høvdu 

eisini orðið. Tey funnust at 
manglandi loyaliteti og at 
fólk ikki fylgja samtyktu 
leiðini hjá flokkinum.

Javnaðarlandsfundurin 
var hildin í Skálanumn í 
Klaksvík.

Samhaldsfesti millum millum 
fundarfólkini á landsfundinum

– Politikkurin, sum flokkurin stendur fyri, er tann rætti, men vit hava innanhýsis trupulleikar, segði Jóannes Eidesgaard, 
fyrrverandi formaður Javnaðarfloksins. – Hesir trupulleikar mugu sjálvandi loysast, men tað eiga vit sjálvandi at gera innan­
hýsis. Hetta krevur loyalitet og ikki fólk, sum alment fara aðrar vegir


